
ACTA DA SESIÓN CELEBRADA POLA  XUNTA DE GOBERNO LOCAL  O DÍA  
DEZAOITO  DE XANEIRO DE 2011, CON CARÁCTER  ORDINARIO. 
 
 SRES. ASISTENTES: 
 
 Alcalde-Presidente   D.  ODÓN C. COBAS GARCÍA 
 Tenentes de Alcalde:  D. ELOY J. IGLESIAS LÓPEZ 
     D. JOSÉ ANTONIO SÁNCHEZ DE LA FUENTE 
       Dª. LUCÍA GONZÁLEZ LOURO 
 Escusa asistencia  Dª. ANA BELÉN PICÓN COTOS 
  
 Secretario  D.  CARLOS J. MÉNDEZ-LOSADA ABALO 
 
 Na Casa do Concello de Vedra, sendo as vinte e unha horas e corenta e cinco  
minutos do día dezaoito de xaneiro de dous mil once, baixo a  Presidencia do Sr. 
Alcalde-Presidente don Odón C. Cobas García, reúnese en sesión ORDINARIA a 
XUNTA DE GOBERNO LOCAL, figurando os membros da mesma ó inicio desta acta. 
 Declarado aberto o acto pola Presidencia seguidamente pásanse a tratar os 
asuntos incluídos na seguinte 

ORDE DO DÍA 
 
 1º.- Aprobación, se procede, da acta da sesión anterior 
 
 Dáse conta da acta da sesión celebrada o once de xaneiro do ano que anda-
mos, que se aproba por unanimidade dos asistentes 
 
 2º.- Instancias de obras de particulares 
  
 2.1.- Instancia num. 28/11 de dona Margarita Mallo Parama 
 
 Dáse conta da citada instancia na que a interesada, con domicilio en San 
Andrés de Trobe, solicita licenza para a pavimentación do frente da súa vivenda, 
situada en Xián, de aproximadamente 9 m2 con cemento e lousa. 
 A Xunta de Goberno, á vista do informe favorable do técnico municipal, 
acorda conceder a licenza solicitada, non surtindo consecuencias mentres non se 
faga efectivo o pagamento do imposto municipal correspondente, que ascende, se-
gundo liquidación provisional, á cantidade de dezaoito euros con tres céntimos 
(#18,03#) 
 
 2.2.-  Instancia num. 25/11 de don  Adrián Parada García 
 
 Dáse conta da citada instancia na que o interesado, con domicilio en San 
Mamede de Ribadulla, solicita licenza para a construción de canalización para dre-
naxe de soto de vivenda, de aproximadamente 40 mts de lonxitude , con tubos de 
160 mmm de diámetro, situada en Tomonde- Santa Cruz de Ribadulla. 



 
 

 

 A Xunta de Goberno, á vista do informe favorable do técnico municipal, 
acorda conceder a licenza solicitada, debendo as obras axustarse ás seguintes con-
dicións: levaranse a cabo sen que interrompan o natural discorrer das augas, colo-
cando un tubo de sección suficiente para permitir o paso de todas as augas. Ade-
mais non se danará a calzada, debendo deixar o pavimento nas mesmas condicións 
nas que estaba. 
 Esta licenza non surtirá consecuencias mentres non se faga efectivo o paga-
mento do imposto municipal correspondente, que ascende, segundo liquidación 
provisional, á cantidade de dezaoito euros con tres céntimos (#18,03#) 
 
 3º.- Acordo, se procede, sobre adxudicación da obra de Mellora de la 
eficiencia enerxética na A.P Ponte Ulla 
 
 Dáse conta da Resolución ditada polo Director do Instituto Enerxético de Ga-
licia (Inega) , pola que se concede unha subvención para o proxecto Mejora de la 
eficiencia energética en el A.P. Ponte Ulla (Importe 48.628,45 euros), ao abeiro da 
Resolución do 21 de xullo de 2010 pola que se establecen as bases reguladoras para 
a concesión, en réxime de concorrencia competitiva, de subvencións a proxectos 
de aforro e eficiencia enerxética correspondentes ao exercicio 2010, cofinanciadas 
polo FEDER no marco do programa FEDER-Galicia 2007-2013 (DOG num. 143/10, do 
28 de xullo), por importe de trinta e un mil douscentos oitenta e cinco euros con 
seis céntimos (#31.285,06#) que supón un 65 % do investimento total subvenciona-
ble (48.130,86 euros) 
 A Xunta de Goberno, de conformidade co establecido nos artigos 6, 95, 122 e 
a Disposición Adicional Segunda da Lei 30/2007, de 30 de outubro, de Contratos do 
Sector Público, acorda: 
 
 PRIMEIRO. Levar a cabo as obras incluídas no proxecto Mejora de la efi-
ciencia energética en el A.P. Ponte Ulla mediante o procedemento do contrato 
menor, co contratista Electricidad Cruceiro, S.L por un importe de 41.210,55 eu-
ros, e 7.417,90 euros de IVE. 

SEGUNDO. Aprobar o gasto correspondente á adxudicación da execución da 

obra con cargo á partida 165-609 do vixente Orzamento.1 

TERCEIRO. Unha vez realizada a obra, incorpórese a factura e tramítese o 

pago se procede. 

4º.- Aprobación, se procede, do prego de cláusulas administrativas parti-
culares e condicións para a adxudicación do contrato de servizos consistente na 
prestación de servizos de axuda no fogar 

 
 Dáse conta do prego de cláusulas administrativas particulares e condicións 

técnicas para a adxudicación do contrato de servizos consistentes na prestación de 
servizos de axuda no fogar, mediante o acceso por libre concurrencia e para perso-
as en situación de dependencia, informados favorablemente pola Comisión Infor-
mativa. 

A Xunta de Goberno acorda deixalos pendentes. 

 5º.- Acordo, se procede, sobre adxudicación do contrato de alleamento 

de ben inmoble (parcela 785-B de concentracion parcelaria de Vilanova -Merín) 
 
 Dáse conta da acta de apertura das proposición presentadas en prazo para a 
adxudicación do contrato de alleamento, mediante  procedemento aberto, oferta 
economicamente máis vantaxosa, un único criterio de adxudicación ao prezo máis 
alto (poxa) do seguinte ben inmoble: parcela 785-B resultante da parcelación da 
finca 785 da concentración parcelaria de Vilanova -Merín, de propiedade munici-
pal, cuxas características figuran no anexo I do prego de claúsulas administrativas 
particulares aprobado pola Xunta de Goberno Local en sesión celebrada o día 23 de 
novembro do 2010 e publicadas no Perfil do Contratante (www.concello de ve-
dra.com): 
 
 Proposición única de Dª. Pilar Nodar Abeijón, que oferta o prezo de dez mil 
oitocentos oito euros (#10.808,00#), IVE engadido, que supón un prezo por debaixo 
do tipo de licitación a alza de seis mil trece euros con oitenta e oito céntimos 
(#6.013,88#). 
 Á vista da mesma, a Xunta de Goberno acorda deixar deserta a poxa . 
 
 6º.- Acordo, se procede, sobre solicitude de subvencións á Deputación 
Provincial 
 
 Dáse conta da convocatoria de subvencións destinada a concellos para o ano 
2011 (BOP num. 242/10, do 22 de decembro) 
 Ó abeiro da mesma, a Xunta de Goberno acorda solicitar subvencións para 
os seguintes programas: 
 
 PROGRAMA 
 
DEPORTE 

ACTIVIDADE XERAL 

 INFRAESTRUCTURA E EQUIPAMENTO DEPORTIVO 
 
CULTURA 

ACTIVIDADE XERAL 

 INFRAESTRUCTURA E EQUIPAMENTO CULTURAL 
 ANIMADORES CULTURAIS 
SERVIZOS SOCIAIS MANTEMENTO 
 PROXECTOS DE ENVELLECEMENTO ACTIVO DAS PERSOAS 

MAIORES 
 
PROMOCIÓN ECONÓMICA� 

ACTIVIDADE XERAL 

 INFRAESTRUCTURA E EQUIPAMENTO  
POLÍTICAS DE IGUALDADE DE 
OPORTUNIDADES ENTRE MULLERES E 
HOMES E LOITA CONTRA A VIOLENCIA 
DE XENERO 

 
MANTEMENTO DA ACTIVIDADE 

  
 7º.- Dar conta de Resolucións da Alcaldía 
 



 
 

 

 7.1.- Dáse conta da Resolución da Alcaldía de data catro de xaneiro do ano 
que andamos, pola que se lle comunica aos propietarios das parcelas nºs 28,41, 42 
e 43 do polígono 10 do plano do catastro de rústica, sitas en Laraño -San Xián, para 
que procedan á limpeza das mesmas, e mantelas en condicións de seguridade, sa-
lubridade e outras segundo establece o art. 9.1b) da lei 9/2002, de 30 de decem-
bro. 
 A Xunta de Goberno dáse por enterada 
 
 7.2.- Dáse conta da Resolución da Alcaldía de data dez de xaneiro do ano 
que andamos, pola que se acorda incoar expediente para a adopción de medidas 
de reposición da legalidade urbanística, de ser o caso, respecto das actuacións que 
se están a levar a cabo sobre da parcela 363 do plano do acordo de parcelaria de 
Trobe, sita en Bazar, consistentes na construción de peche de parcela  
 A Xunta de Goberno dáse por enterada 
 
 7.3.-  Dáse conta da Resolución da Alcaldía de data once de xaneiro do ano 
que andamos, pola que se lle comunica a don Manuel Cabo Silva que se vai proce-
der á execución subsidiaria por parte do concello para deixar o vial que discorre 
lindante coa súa parcela expédito de ramas e árbores que o invaden, fixando data 
e hora 
 A Xunta de Goberno dáse por enterada 
 
 8º.- Outros asuntos 
 
 8.1.- Solicitude de axudas para a realización de actividades de formación de 
adultos 
 
 Dáse conta da Orde da Consellería de Educación e Ordenación Universitaria, 
do 29 de decembro de 2010, pola que se convocan axudas para a realización de ac-
tividades de formación de adultos na Comunidade Autónoma de Galicia durante o 
ano 2011 (DOG num. 3/11, do 5 de xaneiro). 
 Ó abeiro da mesma, a Xunta de Goberno acorda solicitar unha axuda segun-
do o proxecto de actividade elaborado ao efecto. 
 
 8.2.- Solicitude de axudas para infraestructuras de uso público en ámbitos 
urbanos e rurais 
 
 Dáse conta da Orde da Consellería de Presidencia, Administarcións Públicas 
e Xustiza, pola que se anuncian axudas económicas destinadas a subvencionar a 
realización de infraestructuras de uso público en ámbitos urbanos e rurais por par-
te dos concellos de Galicia (DOG num. 8/11, do 13 de xaneiro) 
 Ao abeiro da mesma, a Xunta de Goberno acorda: 
 1º.- Solicitar unha subvención para a construción dun parque en Ponte Ulla 
 2º.- Aceptar as condicións de financiamento e demais requisitos establecidos 
na citada orde 
 
 Conclúe ao fio das vinte e tres horas. 
 
 


